ЗАДАННІ ПА БЕЛАРУСКАЙ ЛІТАРАТУРЫ 

ДЛЯ ВУЧНЯЎ 8-11 КЛАСАЎ

Кантрольная работа № 3
Паважаныя школьнікі і абітурыенты!

Прапануем вам выканаць наступныя заданні. 

Адказы дасылайте ў выглядзе запоўненага бланка адказаў* 

(форма бланка прадстаўлена пасля заданняў)

	1 узровень

Да кожнага задання 1 узроўню дадзена 4 адказы, 

з якіх правільным з’яўляецца толькі адзін. 

(Кожныправільны адказ - 2 балы. Максімальная колькасць балаў за блок – 8) 

	1
	Вызначце храналагічныя межы жыцця Змітрака Бядулі 
	1. 23 красавіка 1860 – 3 лістапада 1921

2. 23 красавіка 1886 – 3 лістапада 1981

3. 23 красавіка 1886 – 3 лістапада 1941

4. 23 красавіка 1886 – 3 лістапада 1921

	2
	Якога “музыкальнага” зборніка не існавала ў беларускай літаратуры? 
	1. “Скрыпка беларуская”

2. “Смык беларускі” 

3. “Дудка беларуская”

4. “Бубен беларускі”

	3
	Назавіце аўтара адной з песенных візітак Беларусі “Жураўлі на Палессе ляцяць”
	1. Генадзь Бураўкін

2. Янка Купала

3. Алесь Ставер

4. Уладзімір Карызна

	4
	Назавіце твор Леаніда Дайнекі 


	1. “Сівая легенда”

2. “Князь Вітаўт”

3. “Меч князя Вячкі”

4. “Балада пра Вячку, князя людзей простых”

	2 узровень

Да кожнага задання 2 узроўню дадзена 4 адказы, 

з якіх правільным з’яўляецца толькі адзін 

(Кожны правільны адказ - 3 балы. Максімальная колькасць балаў за блок – 12) 

	5
	Да якога жанру/віду лірыкі адносіцца верш Пятруся Броўкі “Калі ласка”
	1. публіцыстычнай

2. грамадзянскай 

3. філасофскай

4. пейзажнай

	6
	Якая галоўная тэма верша Рыгора Барадуліна “Бацьку” 
	1. вайна і яе ахвяры

2. лірычная споведзь 

3. бацькі і дзеці

4. мастак і мастацтва

	7
	Які творца беларускай літаратуры 1-й паловы 20 ст. актыўна займаўся напісаннем класічных паэтычных формаў на роднай мове 
	1. Янка Купала 

2. Максім Багдановіч

3. Змітрок Бядуля

4. Ядвігін Ш.

	8
	Назавіце галоўную “феміністку” і грамадскую дзяячку беларускай літаратуры пач. 20 ст. 
	1. Алаіза Пашкевіч (Цётка)

2. Канстанцыя Буйло

3. Саламея Пільштынова

4. Зоф’я Трашчкоўская

	3 узровень
Разборліва запішыце кароткі адказ 

(Кожны правільны адказ - 4 балы. Максімальная колькасць балаў за блок – 20) 

	9
	Вызначце вершаваны памер:

Залачае... Гэта восень

вераснёвым свеціць лісцем.

І душа адпачывае

між Наступным і Калісьці. 

	10
	Вызначце і запішыце лірычны жанр па наступным азначэнні:

Верш з характарам задуменнага суму з наступнымі рысамі: інтымнасць, матывы расчаравання, нешчаслівага кахання, адзіноты, тленнасці зямнога быцця, што вызначае рытарычнасць у выяве эмоцый; класічны жанр сентыменталізму і рамантызму.

	11 
	Назавіце творы сусветнай і айчыннай літаратуры, з якімі звязана паэма “Энеіда навыварат” 

	12
	Устанавіце адпаведнасць твора аўтару. Адказ запішыце ў выглядзе злучэння лічбаў і літар.

	
	1. Анатоль Вярцінскі
	А. “Трэба дома бываць часцей 

	
	2. Уладзімір Караткевіч
	Б. “Беларуская песня” 

	
	3. Янка Купала
	В. “Жыццё даецца, каб жыццё тварыць” 

	
	4. Максім Багдановіч
	Г. “Раманс” 

	
	5. Рыгор Барадулін
	Д. “Магіла льва” 

	13
	Назавіце творчы/мастацкі метад паводле наступнага вызначэння:

Для дадзенага мастацкага метаду характэрны: падкрэсленая ўвага да чалавечай асобы, індывідуальнасці, ўнутранага свету чалавека; выява выключнага характару ў выключных абставінах, моцнай, бунтарскай асобы (часцей за ўсё гэта адзіночка, якога не разумее большасць іншых людзей); культ пачуццяў, прыроды і натуральнага стану чалавека; 

існаванне “двух светаў”: свету ідэалу, мары і свету рэчаіснасці (паміж імі існуе непапраўная неадпаведнасць, што прыводзіць творцаў у настрой адчаю і безнадзейнасці, “сусветнага смутку”); зварот да народных сюжэтах, фальклору, зацікаўленасць у гістарычным мінулым, пошукі гістарычнай свядомасці і інш.

	4 узровень

Дайце пісьмовы адказ на пытанне (6-10 сказаў). 

Кожны правільны адказ - 5 балаў. Максімальная колькасць балаў за блок – 10 

	14
	Назавіце самае містычнае возера ў беларускай літаратуры.

	15
	Ахарактарызуйце верш Ірыны Багдановіч “Полацкай Сафіі”

Ля Полацкай Сафіі прыпынюся.

Сустрэне строгім выглядам яна.

Я Полацкай Сафіі пакланюся —

Прытулку, дзе ўладарыць даўніна.

Калісьці дабрадзействам Усяслава

Сафія свой зазнала зорны час.

У галубцы выводзіла Прадслава

Па літарцы свяшчэннапісу вязь.

I летапісец дбайна і натхнёна

Тутэйшай мовай, так, як вымаўляў,

Пра недарод, князёў, паходы, войны

На аркушах, прывезеных здаля,

Паведамляў і даты занатоўваў

Як сведка слаўных дзён і дзён благіх.

О, колькі б тайнаў нам адкрыла слова,

Калі б знайшоўся летапіс такі!

Да неба вежы белыя ўзняты,

Нібы для ўсіх вымольвае яна

Палёгкі там, дзе дух зламалі страты,

Відушчасці, дзе праўда не відна.

Ля Полацкай Сафіі прыпынюся.

Павее прахалодай ад ракі.

Я гаварыць і дыхаць тут баюся,

Бо тут гавораць, дыхаюць вякі.

I мур стары, старанна паднаўлёны,

Аберагае дух сваіх майстроў,

I ачышчае сэрцы ад праклёнаў,

I захінае душы ад вятроў...


БЛАНК АДКАЗАЎ*

	Прозвішча

Імя

Імя па бацьку*
	Школа

(указаць адрас школы з індэксам), клас
	Населены пункт
	Адрас

(указаць поўны дамашні адрас з індэксам) і тэлефон для сувязі
	E-mail 

(калі ёсць)

*Звесткі неабходна ўказваць поўнасцю і разборліва.

Адказы варта даслаць да 1 сакавіка 2018 года.

Поспехаў!
246019  г. Гомель, вул. Савецкая, 104, філалагічны факультет, школа юнага моваведа і літаратара

kastritsa@gsu.by 
